
ЈУГОЗАПАДЕН ПЛАНСКИ РЕГИОН НА РЕПУБЛИКА СЕВЕРНА МАКЕДОНИЈА 

 
 
 

Проектен концепт  

 
 

РЕКОНСТРУКЦИЈА НА ПАТНАТА ИНФРАСТРУКТУРА СО ЦЕЛ 
ПОДОБРУВАЊЕ НА ТУРИСТИЧКАТА ПОНУДА 

 
 

Вовед 
 
 Југозападниот плански регион е веќе познат по езерскиот туризам покрај брегот на 
Охридското Езеро.  Но, Југозападниот плански регион има можности за развој и на руралниот 
туризам, што може да придонесе до зголемени економски ефекти за овој регион.  Ова е посебно 
важно за помалку развиените општини во регионот. 
 
 Југозападниот плански регион се одликува со многу природни убавини, во вид на високи 
планини, природни, вештачки и глацијални езера. Глобочица и Дебарското Езеро (Шпиље) 
даваат потенцијал за развој на риболовен и езерски туризам.  Планините Галичица, Јабланица, 
Караорман, Стогово и Бистра нудат можности за развој на широк спектар на туристички 
активности поврзани со планинскиот туризам. Овој регион е еден од најбогатите со шумски фонд 
во Република Северна Македонија. Имајќи во предвид дека Југозападниот регион е еколошки 
незагаден, постојат големи потенцијали за развој на руралниот туризам, што може да придонесе 
до зголемени економски ефекти за овој регион.  Ова е посебно важно за развојот на туризмот и 
во помалку развиените општини во регионот.   

 
За развојот на руралниот туризам, многу е важно и постоењето на квалитетна 

инфраструктура - патишта.  Овој проектен концепт се однесува на инфраструктурна поддршка во 
понатамошен развој на руралниот туризам во четири општини во Југозападниот плански регион: 
Вевчани, Пласница, Дебар и Центар Жупа. 
 
 
 

1. Носители на регионалниот проект 
 

Носител на овој регионален проект е Центарот за развој на Југозападниот плански 
регион со четири општини-партнери: 

- Општина Вевчани, 
- Општина Дебар, 
- Општина Пласница, и  
- Општина Центар Жупа. 

 
 
 

2. Цели на проектот 
 
2.1. Основна цел на проектот 

 
Основна цел на проектот е поддршка на регионалниот економски развој преку 

подобрување на туристичката економска дејност и другите сектори на локалната/регионалната 
економија преку клучни инфраструктурни подобрувања и активности во регионот. 

Спроведувањето  на проектните компоненти ќе придонесе за постигнување значителни 

економски придобивки на ниво на регионалната економија. 
 
2.2. Стратешки цели на проектот 
 

Повисоки стратешки цели кое се остваруваат со реализацијата на овој регионален проект 
се следниве меѓусебно поврзани цели: 

- Подобрување на квалитетот и економските придобивки од регионалните туристички 
активности на локалните чинители во туризмот (зголемени приходи и добивки). 

- Подобрен економски стандард на населението. 
- Подобрена перцепција, од страна на странските туристи за регионот како туристичка 

дестинација на долг рок. 
 
2.3. Специфични цели на проектот 
 
 Специфичните цели на проектот се: 

- Реконструкција на локална улица: улица „206“ во населба Венец, Општина Дебар 
- Реконструкција на локална улица:  Трафо – Бубаној -  Смолејца, Општина Вевчани 
- Реконструкција на локални улици и краци: населено место Лисичани и населено место 

Преглево, Општина Пласница 
- Реконструкција и рехабилитација на локален пат до с. Мал Папрадник, улици и нивни 

краци, Општина Центар Жупа 
 
 
 

3. Критериум за регионален проект 
 

Овој проект го задоволува критериумот за регионален проект поради тоа што со 
проектот се промовира регионалната соработка и заеднички активности во областа на туризмот, 
односно проектот предлага начин на решавање на проблем кој е присутен на територијата на 
три или повеќе општини од планскиот регион.  Вкупниот буџет на проектот е 20.487.999 денари. 
 
 
 

4. Активности и компоненти на регионалниот проект 
 

Во следната табела прикажани се проектните компоненти и активности. 
 
Табела: Преглед на планирани инвестициски активности (во денари) 

Општина Назив на проектот 
Вредност на 

инвестицијата  со 
вклучен ДДВ 

Вевчани 
Изградба на локална улица Трафо - Бубаној - Смолејца 
фаза 2 

3.766.442 

Дебар Реконструкција на улица „206“ во населба Венец 2  1.644.821 

Пласница 

Реконструкција на улици и краци, во н. м Лисичани  4.362.915 

Реконструкција на краци од улица ПР19 , во н.м. 
Преглево  

1.916.532 

Центар Жупа 
Реконструкција и рехабилитација на локален пат до 
село Мал Папрадник, улици и нивни краци 

8.797.289 

    20.487.999 

Извор: Сопствена анализа, податоци од основни проекти и предмер-пресметки 

Како партнери на овој регионален проект за подобрен економски развој се општините 

Вевчани, Дебар, Пласница и Центар Жупа.  
 

 Изградбата на локални и регионални улици и патишта глобално се промовира како 
средство кое носи економски придобивки или поттикнување на економскиот развој.  Новите 
патишта, или реконструкцијата и обновата на постоечки патишта, носат економски придобивки 
во вид на: 

- Отворање нови зони и пристап до локации кои овозможуваат економски развој,  
- Намалување на растојанието поминато помеѓу местата, и 
- Овозможување заштеди за корисниците на улиците и патиштата.   

 
Добрата патна инфраструктура е несомнено многу важна за развој на туризмот, а 

особено важна за развојот на руралниот туризам кај овие четири општини. 
 
 
Општина Вевчани: 
 Квалитетна локална патна инфраструктура е особено важна за Општина Вевчани, која е 
позната како важна туристичка дестинација во Република Северна Македонија.   

Вевчани е познат по Вевчанскиот карневал, кој секоја година во јануари привлекува 
голем број туристи од Македонија, но и од други држави во регионот, пред сè од Србија и 
Словенија.  Покрај карневалот, Вевчани е познато и по други природни убавини, како што се 
Вевчанските Извори.  Туристичката понуда се состои од повеќе ресторани, апартмани за 
сместување и други угостителски објекти. 

Планираната инвестиција се однесува на реконструкција на локална улица Трафо-
Бубаној-Смолејца.  Асфалтниот коловоз на овој правец е во лоша состојба со видливи 
оштетувања кои се делумно санирани.  Истите претставуваат опасност за нормално одвивање на 
сообраќајот на оваа пристапна улица.  За таа цел оштетениот асфалтен слој треба да се замени 
со нов по целата планирана должина и ширина.  Должината на правецот изнесува 647 метри и 
истиот минува низ населен дел на општината.  Проценетата вредност на проектот изнесува 
3.766.442 денари со вклучен ДДВ.  Покрај заштеди во оперативни транспортни трошоци (гориво 
и одржување на возилата), проектот ќе придонесе и кон заштеда на време на корисниците на 
улицата, како и во развој на регионот преку привлекување инвеститори и преку засилени 
туристички активности. 
 
 
Општина Дебар: 

Лоцирана на местото каде се спојуваат реките Црн Дрим и Радика, на северниот брег на 
Дебарското Езеро, општината Дебар изобилува со голем број на културно-историски споменици 
и природни убавини. Како поважни културно-историски споменици се Инќар џамија, црвката Св. 
Варвара, Рајчичкиот манастир, историски куќи и други градби од римско време.  На територијата 
на општината се наоѓа и манастирот Св. Јован Бигорски.  Интересна дестинација претставува и 
Кристалната пештера.  Туристите ја посетуваат општина Дебар и за посета на двете бањи: 
Косоврасти и Бањиште.  Туристичко-сместувачките капацитети се состојат од неколку хотели, и 
тоа: Хотел Бања Бањиште, Хотел Венец, Хотел Бања Косоврасти (во Дебар), Калин Хотел 
(Лазарополе) и Хотел Туто (Јанче).  Како позначајни културни настани се Дебарското културно 
лето (август), Фестивалот на албанскиот театар (октомври), регати во кајак и кану на Дебарското 
Езеро и Галичката свадба. 

Дебар е познат и по печалбарството.  Со вкупен број од околу 15.000 жители во зимно 
време, бројот на жители се зголемува двојно повеќе во текот на летниот период и летните 
одмори со доаѓањето на дијаспората во посета на своите роднини. 

На Дебар, како и на другите општини, потребна и е добра инфраструктура, со цел да го 
одржи имиџот на интересна туристичка и културна дестинација.  Добрата инфраструктура влијае 

и на благосостојбата и економскиот успех на постојаните жители во општината, како и 
подобрување на условите на движење и безбедноста на учесниците во сообраќајот. 

Планираната инвестиција се однесува на реконструкција на улицата „206“ во населбата 
Венец 2 во Дебар.  Должината на предвидениот дел за реконструкција изнесува 137,16 метри, 
со променлива широчина во зависност од теренските услови.  Планираната вредност на 
инвестицијата се проценува на 1.644.821 денари со вклучен ДДВ.  Покрај заштеди во оперативни 
транспортни трошоци (гориво и одржување на возилата), проектот ќе придонесе и кон заштеда 
на време на корисниците на улицата, како и во развој на регионот преку привлекување 
инвеститори и засилени туристички активности. 

 
 
Општина Пласница: 
 Општина Пласница има голем број културно-историски објекти.  Лоцирана во горниот тек 
на реката Треска, општината се протега на северните и североисточните падини на Бушева 
Планина и планината Сач.  Општината има многу поволни услови за развој на руралниот туризам. 

Планираните активности во општина Пласница се однесуваат на реконструкција и 
рехабилитација на локални улици, и тоа: Реконструкција на улици и краци во населено место 
Лисичани (вкупна должина на улици и краци од 320 метри), и реконструкција на краци од улица 
ПР19 во населено место Преглево (625 метри).  Планираната вредност на инвестициите се 
проценува на 6.279.447 денари. Покрај заштеди во оперативни транспортни трошоци (гориво и 
одржување на возилата), проектот ќе придонесе и кон заштеда на време на корисниците на 
улицата, како и во развој на регионот преку привлекување инвеститори и засилени туристички 
активности. 

 
 
Општина Центар Жупа: 

Во општина Центар Жупа, инвестициските активности се однесуваат на реконструкција и 
рехабилитација на пат во село Мал Папрадник (крак 2, крак 3 и крак 5).   

Реконструкцијата на овој пат е важна за развој на жителите на Мал Папрадник, и 
Општина Центар Жупа.  Според податоците од Државниот завод за статистика, од пописот на 
угостителството реализиран во 2008 година, Општина Центар Жупа има скромни расположливи 
угостителски капацитети (10-ина објекти со вкупен број на седишта кој не надминува 200).  
Изградбата на овој пат ќе овозможи развој на локациите покрај езерото и можност за 
инвестиции во угостителски објекти и сместувачки капацитети. 

Општина Центар Жупа има големи потенцијали за развој на планинарскиот и езерскиот 
туризам.  Дебарското Езеро овозможува развој на риболовниот туризам, посебно риболов на 
крап и клен.   

Проектот се однесува на реконструкција и рехабилитација на локален пат до с. Мал 
Папрадник, улици и нивни краци во општина Центар Жупа, во вкупна должина од 2244 метри.  
Проценетата вредност на инвестицијата, со вклучен ДДВ, изнесува 8.797.289 денари.  Покрај 
заштеди во оперативни транспортни трошоци (гориво и одржување на возилата), проектот ќе 
придонесе и кон заштеда на време на корисниците на улицата, како и во развој на регионот 
преку привлекување инвеститори и засилени туристички активности. 
 
 
 

5. Проектен буџет по компоненти 
 

Вкупниот буџет за овој проект изнесува 20.487.999 денари, со вклучен ДДВ. Во табелата 
подолу прикажан е буџетот по активности и општини.   
 

Деталните предмер-пресметки за увид во структурата на инвестициските трошоци за 
секоја активност од овој проект се прикачени на крајот на овој документ. 

Табела: Буџет по компоненти (во денари) 

Општина Назив на проектот 

Вредност на 
инвестицијата  

со вклучен 
ДДВ  (МКД) 

Кофинансирање 
Средства 

од БРР денари % 

Вевчани 
Изградба на локална улица Трафо 
- Бубаној - Смолејца фаза 2 

3.766.442 0 0,00% 3.766.442 

Дебар 
Реконструкција на улица „206“ во 
населба Венец 2  

1.644.821 0 0,00% 1.644.821 

Пласница 
Реконструкција и рехабилитација 
на локални улици во н.м. 
Лисичани и н.м. Преглево 

6.279.447 0 0,00% 6.279.447 

Центар Жупа 
Реконструкција и рехабилитација 
на пат во село Мал Папрадник 

8.797.289 0 0,00% 8.797.289 

    20.487.999 0 0,00% 20.487.999 

Извор: Основни проекти и предмер пресметки 

 
 

6. Основни аспекти на изводливост на проектот (проектни ризици) 
 

- За сите проектни активности, т.е. компоненти постои соодветна техничка документација 
на ниво на основни проекти за комуналната инфраструктура (улици и патишта). Тоа значи 
дека не постои пречка за реализација на проектните компоненти и ефикасно 
спроведување на јавни набавки. 

- За сите четири општини, овој проект, со своите под-компоненти, претставува 
приоритетна активност, и постои сериозна посветеност за негова имплементација.  

- Реализацијата на овој проект ќе придонесе во значителни економски монетарни 
придобивки на ниво на локалната економија и населението кои произлегуваат од 
подобрената патна инфраструктура и зголемениот обем и квалитет на туристичката 
дејност. 

- Проектот нема негативно влијание врз животната средина. Можните одредени влијанија 
врз животната средина во текот на градежните работи ќе бидат одбегнати со примена на 
мерки за одбегнување според елаборатите за животна средина и законот за градба. 

 
 

7. Cost – Benefit Анализа 
 

 Во утврдување на економските придобивки (benefits) од инвестициските активности во 
предвид беа земени следните претпоставки: 

- очекувани идни инвестиции од страна на приватни инвеститори, како резултат на 
подобрувањето на патната инфраструктура, 

- приходи од комуналии и данок на имот, како резултат на очекувани инвестиции од 
приватни инвеститори, 

- заштеди во потрошувачката на гориво од 4 литри на 100 километри, како резултат на 
подобрувањето на патната инфраструктура (усвоена просечна цена на горивото од 80 
денари/литар; фреквенцијата на возила усвоена според број на жители), 

- заштеди во време како резултат на побрзо минување по новите реконструирани патишта 
и улици (усвоена просечна саатница од 291,97 денари/час), 

- зголемен број на туристи, како резултат на подобрена инфраструктура. 
 
Идните економски придобивки се пресметани на денешно време при дисконтна стапка од 3,5%.  

Табела: Пресметка на Benefit/Cost коефициентот на планираните инвестиции 

Општина Вкупен буџет 

Нето сегашна 
вредност на 

идните економски 
придобивки 

Benefit/Cost 
Коефициент 

Вевчани 3.766.442 8.701.851 2,31 

Дебар 1.644.821 5.194.818 3,16 

Пласница 6.279.447 13.599.756 2,17 

Центар Жупа 8.797.289 19.968.055 2,27 

Вкупно 20.487.999 47.464.480 2,32 

Извор: Сопствена анализа.  Податоци од предмер-пресметките и проекциите за очекувани идни 
економски придобивки 

 
Вкупните придобивки на овој проект изнесуваат 47.464.480 денари при инвестиција од 

20.487.999 денари, односно Benefit/Cost коефициент од 2,32.  
 
Деталните пресметки на сите вклучени економски и финансиски придобивки за секоја од 

проектните активности се во прилог од овој документ. 
 
 

Заклучоци 
 

Проектот за поддршка на регионалниот економски развој: туризам и други економски 
дејности во ЈЗПР е регионален проект од исклучителна важност и приоритет кој ќе придонесе за 
подобрување на туристичката економска дејност и другите сектори на локалната/регионалната 
економија преку клучни инфраструктурни подобрувања и активности во регионот. 

 
Спроведувањето  на проектните компоненти ќе придонесе за значителни економски 

придобивки на ниво на регионалната економија. 
 

Вкупниот буџет на проектот изнесува 20,5 милиони денари. Нето сегашната вредност 
(NPV) на проектните економски придобивки за сите идни периоди изнесува 47,5 милиони 
денари.  

 
Коефициентот на проектните придобивки во однос на проектните трошоци (Benefit/Cost 

коефициент) изнесува 2,32. 
 
 

Прилози и листа на придружни документи 
 

I. Cost – Benefit Анализа 
1. Табела: Преглед на инвестиции 
2. Табела: Преглед на инвестиции и структура на финансирање 
3. Табела: Cost-Benefit анализа - Општина Вевчани 
4. Табела: Cost-Benefit анализа - Општина Дебар 
5. Табела: Cost-Benefit анализа - Општина Пласница 
6. Табела: Cost-Benefit анализа - Општина Центар Жупа 
7. Табела: Cost-Benefit анализа – резиме 
8. Табела: Пресметка на заштеди во оперативни трошоци од користење возила 
9. Табела: Пресметка на заштеди во време 

 


